
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ՄԱՐՏԻ 27-Ի N 209 ՈՐՈՇՄԱՆ ՄԵՋ  ԼՐԱՑՈՒՄ ԿԱՏԱՐԵԼՈՒ  ՄԱՍԻՆ
<<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքի հոդված 12-ի <<ե)>> կետին համապատասխան` Հայաստանի Հանրապետության կառավարությունը որոշում է.  

1. Հայաստանի Հանրապետության կառավարության 1998 թվականի մարտի 27-ի <<Մասնավորեցվող պետական գույքի հաշվեկշռային և շուկայական մեթոդով գնահատման կարգի մասին>> N 209 որոշմամբ հաստատված <<Մասնավորեցվող պետական գույքի հաշվեկշռային և շուկայական մեթոդով գնահատման կարգի>> (այսուհետ՝ Կարգ) լրացնել նոր 4.1. կետով՝ հետևյալ բովանդակությամբ. 
<<4.1. Մասնավորեցման և օտարման ենթակա՝ ամբողջությամբ ամորտիզացված՝ շահագործումից դուրս բերված հիմնական միջոցների գնահատված արժեքը սահմանվում է դրանց սկզբնական արժեքի 30 տոկոսի չափով, սակայն ոչ պակաս, քան ջարդոնի արժեքը, եթե տվյալ գույքը հնարավոր չէ գնահատել սույն կարգով սահմանված մեթոդներով:>>:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ՄԱՐՏԻ 27-Ի N 209 ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ  ՄԱՍԻՆ>>
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾ 
ԻՐԱՎԱԿԱՆ  ԱԿՏԻ  ՀԻՄՆԱՎՈՐՈՒՄԸ 

1.  Անհրաժեշտությունը

Մասնավորեցվող պետական գույքի գնահատումն իրականացվում է Հայաստանի Հանրապետության կառավարության 1998 թվականի մարտի 27-ի <<Մասնավորեցվող պետական գույքի հաշվեկշռային և շուկայական մեթոդով գնահատման կարգի մասին>> N 209 որոշմամբ հաստատված <<Մասնավորեցվող պետական գույքի հաշվեկշռային և շուկայական մեթոդով գնահատման>> կարգին համապատասխան, որտեղ ժամանակի ընթացքում և ելնելով ծագած հիմնախնդիրներից կատարվել են բազմաթիվ փոփոխություններ և լրացումներ:

2. Ընթացիկ իրավիճակը և խնդիրները
<<Պետական գույքի մասնավորեցման (սեփականաշնորհման) մասին>> ՀՀ օրենքի հոդված 12-ի ե) ենթակետին համապատասխան ՀՀ կառավարությունը հաստատում է մասնավորեցվող պետական գույքի գնահատման կարգը և գնահատման մեթոդների կիրառման կարգը: 
Մասնավորեցվող և օտարվող պետական գույքը հաշվեկշռային և շուկայական մեթոդով գնահատելիս (որը ներկայումս պետական գույքի գնահատման ամենակիրառելի ձևն է) խնդիրներ են առաջանում՝ կապված ամբողջությամբ ամորտիզացված՝ շահագործումից դուրս բերված հիմնական միջոցների գնահատման հետ:

Այդպիսի հիմնական միջոցները, որոշ դեպքերում, շոշափելի արժեք են ներկայացնում: Սակայն գնահատման գործունեություն իրականացնող անձինք (անկախ գնահատողները), որոնք ըստ սահմանված կարգի իրականացնում են գույքի գնահատումը, իրենց կողմից մշակված մեթոդաբանության բացակայության պատճառով, ինչպես նաև անալոգիաների կիրառման անհնարինության հետևանքով, չեն կարողանում գնահատել լրիվ ամորտիզացված և շահագործումից դուրս բերված հիմնական միջոցները: 

3. Տվյալ բնագավառում իրականացվող քաղաքականությունը 

<<Շահութահարկի մասին>> ՀՀ օրենքի 12-րդ հոդվածի համաձայն հիմնական միջոցների ամորտիզացիոն մասհանումների գումարի նվազագույն ժամկետ է սահմանված 5 տարին, որը կիրառելու դեպքում 5 տարեկան սարքավորումները կարող են ամբողջությամբ ամորտիզացվել և հանվել շահագործումից: Մասնավորեցվող, օտարվող գույքի <<տարիքը>> շատ ավելի է, քան 5 տարին: 

Արդյունքում, մասնավորեցումից, օտարումից առաջ գնահատվող գույքի կազմում բազմաթիվ են ամբողջությամբ ամորտիզացված՝ չշահագործվող, սակայն, միևնույն ժամանակ, դուրս չգրված գույքի տարրերը: Մի կողմից խրախուսելի չէ արժեքավոր հիմնական միջոցների դուրս գրումը, մյուս կողմից՝ մասնավորեցմանը վերաբերող ՀՀ օրենսդրությամբ կանոնակարգված չէ ամորտիզացիոն մասհանումների կիրառման արդյունքում զրոյական հաշվեկշռային արժեք ունեցող հիմնական միջոցների գնահատման հիմնախնդիրը: 
Ինչ վերաբերում է պետական կառավարչական հիմնարկների և ՊՈԱԿ-ների լրիվ մաշված (օգտագործման համար ոչ պիտանի) գույքի դուրսգրման գործընթացի կանոնակարգմանն, ապա այդ նպատակով ընդունվել է ՀՀ ֆինանսների նախարարի և էկոնոմիկայի նախարարի 2007 թվականի հոկտեմբերի 31-ի <<Պետական կառավարչական հիմնարկների և պետական ոչ առևտրային կազմակերպությունների լրիվ մաշված (օգտագործման համար ոչ պիտանի) գույքի դուրս գրման կարգը հաստատելու մասին>> N 787-Ն հրամանը, որը սակայն կիրառվում է ոչ համատարած: 

4. Կարգավորման նպատակը և բնույթը
Մեր կողմից առաջարկվում է մասնավորեցման և օտարման ենթակա ամբողջությամբ ամորտիզացված՝ շահագործումից դուրս բերված հիմնական միջոցների արժեքը սահմանել դրանց սկզբնական արժեքի 30 տոկոսի չափով, սակայն ոչ պակաս ջարդոնի արժեքից, ինչը թույլ կտա. 

1) այդպիսի գույքը գնահատել՝ զրոյական արժեք ֆիքսելու փոխարեն, 

2) միասնական մոտեցում կիրառել նման կարգավիճակում գտնվող գույքի բոլոր տեսակների նկատմամբ, 

3) որոշակի լրացուցիչ դրամական մուտքեր ապահովել ՀՀ պետական բյուջեում: 

5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 
6. Ակնկալվող արդյունքը
Նախագծի ընդունման և կիրառման արդյունքում հնարավոր կլինի կանոնակարգել  ամբողջությամբ մաշված և շահագործումից դուրս բերված հիմնական միջոցների մասնավորեցումը կամ օտարումը որոշակի գնով: 

7. Այլ տեղեկություններ չկան: 

<<Հայաստանի Հանրապետության կառավարության 1998 թվականի մարտի 27-ի N 209 որոշման մեջ լրացում կատարելու մասին>> ՀՀ կառավարության որոշման նախագծի ընդունման դեպքում պետական բյուջեում տեղի կունենա դրամական մուտքերի ավելացում, որը, սակայն, չի կարելի գնահատել որպես էական: 
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Նախագծի ընդունման դեպքում այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանա:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագիծը չի հակասում միջազգային պայմանագրերով ստանձնած պարտավորություններին և չի առաջացնում նոր պարտավորություններ:

	3
	Այլ տեղեկություններ (եթե այդպիսիք առկա են)

	
	Չկան:


	Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	<<Հայաստանի Հանրապետության կառավարության 1998 թվականի մարտի 27-ի N 209 որոշման մեջ փոփոխություն և լրացումներ կատարելու մասին>> ՀՀ կառավարության որոշման նախագիծը տեղադրվել է ՀՀ կառավարությանն առընթեր պետական գույքի կառավարման վարչության ինտերնետային պաշտոնական կայքում՝ www.spm.am – ում: 

	2
	Հասարակության մասնակցությունը նախագծմանը և/կամ քննարկումներին

	
	Այդպիսի մասնակցության անհրաժեշտություն չի առաջացել, քանի որ կարգավորման առարկան բացառապես պետական գույքն է, դրա առանձին տարրերի գնահատման գործի կազմակերպումը: 

	3
	Այլ տեղեկություններ (եթե այդպիսիք առկա են)

	
	Չկան: 


Ա Մ Փ Ո Փ Ա Թ Ե Ր Թ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ՄԱՐՏԻ 27-Ի N 209 ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ >> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑԱԾ ԱՌԱՐԿՈՒԹՅՈՒՆՆԵՐՆ  ՈՒ ԱՌԱՋԱՐԿՈՒԹՅՈՒՆՆԵՐԸ
ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ

	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակա-ցություն
	Կատարված փոփոխու-թյունները

	ՀՀ ֆինանսների նախարարություն,
N 1/9.2/5618-12, 

02.05.2012թ.

	Նախագծի վերաբերյալ դիտողություններ և առաջարկություններ չունեն:   
	-
	-

	ՀՀ արդարա-դատության նախարարություն, 

N 01/2933-12, 

16.05.2012թ.
	Ներկայացվել է նախագծի պետական փորձագիտական եզրակացությունը, ըստ որի՝

      1. Նախագիծը համապատասխանում է Հայաստանի Հանրապետության Սահմանադրությանը: 



      2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

      3. Նախագծում իրավական այլ ակտերի նորմերի անհարկի կրկնություններ առկա չեն:

      4. Իրավական ակտում համապատասխան փոփոխություն և լրացումներ կատարելու անհրաժեշտությունն առկա է:

      5. Նախագծում անհրաժեշտ բոլոր հարցերը կարգավորված են:
      6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

      7. Օրենսդրական տեխնիկայի կանոնները մասամբ պահպանված չեն: Այսպես՝ 

      1) նախագծի նախաբանը խմբագրման կարիք ունի, մասնավորապես՝ անհրաժեշտ է հղում կատարել ոչ թե «Իրավական ակտերի մասին» Հայաստանի Հանրապետության օրենքի 70-րդ հոդվածին, այլ 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության 1998 թվականի մարտի 27-ի թիվ 209 որոշմամբ կարգավորված իրավահարաբերությունների առանձնահատկությունները:

      2) նախագծի նախաբանում «ենթակետին» բառն անհրաժեշտ է փոխարինել «կետին» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի 3-րդ մասի պահանջները:

      3) նախագծի 3-րդ կետում «հանել 6-րդ կետը» բառերն անհրաժեշտ է փոխարինել «6-րդ կետն ուժը կորցրած ճանաչել» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի 2-րդ մասի պահանջները:

       8. Նախագիծն անհրաժեշտ է համապատասխանեցնել սույն եզրակացության 7-րդ կետում նշված օրենսդրական տեխնիկայի պահանջներին:
	7. Հաշվի է առնվել:

8. Հաշվի է առնվել: 
	7. Նախա-գիծը լրա-մշակվել է: 

8. Նախա-գիծը լրա-մշակվել է: 




















